ԱՄՓՈՓԱԹԵՐԹ
««ԱՆԱՍՆԱԲՈՒԺՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

	1. ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	15.02.2023 թ.

	
	N /48.56/5374-2023

	Ի պատասխան Ձեր 2023 թվականի փետրվարի 7-ի N 01/1380-2023 գրության՝  «Առևտրի և ծառայությունների մասին» օրենքում լրացումներ կատարելու մասին» օրենքի և հարակից իրավական ակտերի նախագծերի վերաբերյալ հայտնում եմ հետևյալը.
«Առևտրի և ծառայությունների մասին» օրենքում  լրացումներ կատարելու մասին» օրենքի նախագծի վերաբերյալ հայտնում եմ, որ առաջարկվող լրացումներն, այն է՝ առևտրի օբյեկտները և գյուղատնտեսական շուկաները, որոնք ունեն սպանդային մթերքի վաճառքի կետեր անընդմեջ և բարձր որակի տեսաձայնագրություն իրականացնող տեսահսկման համակարգերով ապահովելու պահանջների ամրագրումը, այդ թվում՝ Սննդամթերքի անվտանգության տեսչական մարմնին ամենօրյա 24-ժամյա իրական ժամանակի ռեժիմով հասանելիության ապահովումը, վերահսկողության տեսանկյունից խնդրահարույց է, քանի որ չեն կարող ամբողջական ապահովել սպանդանոցային ծագման կենդանական ծագման հումքի և մթերքի իրացման պահանջի կատարումը: Մասնավորապես, պարզ չէ ի՞նչ է արձանագրվելու իրացման կետերում և գյուղատնտեսական շուկաներում տեսաձայնագրություն իրականացնող տեսահսկման համակարգի կողմից և արդյո՞ք արձանագրված իրավախախտումը կարող է հիմք հանդիսանալ պետական վերահսկողության համար: 
Միաժամանակ, կարևորելով տվյալ ոլորտում պատշաճ վերահսկողությանն ուղղված կարգավորումների սահմանման անհրաժեշտությունը՝ կարծում եմ առաջարկվող կարգավորումները լրացուցիչ քննարկման կարիք ունեն, այդ թվում՝ տվյալ ոլորտում գործունեություն ծավալող տնտեսավարողների հետ՝ դրանց իրատեսականությունը  գնահատելու նպատակով:
«Անասնաբուժության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ, որ 2023 թվականի  հունվարի 13-ի N 02/48.56/975-2023 գրությամբ Տեսչական մարմինների աշխատանքների համակարգման գրասենյակի (այսուհետ՝ Գրասենյակ) կողմից մշակվել և շահագրգիռ մարմինների, այդ թվում՝ ՀՀ էկոնոմիկայի նախարարության կարծիքին է ներկայացվել «Անասնաբուժության մասին» օրենքում փոփոխություններ և լրացում կատարելու մասին» օրենքի նախագիծը, որը պարունակում է ներկայացված Նախագծի կանոնակարգումները:
Հայտնում եմ նաև, որ ստացված կարծիքների հիման վրա վերոնշյալ օրենքի նախագիծը Գրասենյակի կողմից ամփոփվել և ներկայացվել է ՀՀ արդարադատության նախարարության դիտարկմանը: 
Հիմք ընդունելով վերոգրյալը՝ հայտնում եմ, որ Նախագծի անհրաժեշտությունը բացակայում է:



«Տեղական ինքնակառավարման մասին» օրենքում լրացում կատարելու մասին» օրենքի նախագծի վերաբերյալ հայտնում եմ, որ հստակեցման կարիք ունի առաջարկվող իրավակարգավորումը, մասնավորապես՝ արդյո՞ք սպանդի ոչ ենթակա, չախտորոշված հիվանդությամբ հիվանդ, անկած կամ հոգևարքի վիճակում գտնվող կենդանիների,  բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար տարածք տրամադրելը հանդիսանում է ստացիոնար և շարժական սպանդանոցային գործունեություն:
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ հայտնում եմ հետևյալը.
Նախագծի 1-ին հոդվածով առաջարկվող իրավակարգավորումն ունի լրացուցիչ քննարկման կարիք, մասնավորապես՝ առաջարկում եմ դիտարկել սահմանված տուգանքի չափերը վերանայելու հնարավորությունը՝ համաչափության տեսանկյունից, քանի որ պարզ չէ թե ինչո՞վ է պայմանավորված տուգանքի նման բարձր չափը: Միաժամանակ հայտնում եմ, որ Գրասենյակի կողմից մշակվել և ՀՀ արդարադատության նախարարություն է ներկայացվել Վարչական իրավախախտումների վերաբերյալ օրենսգրքում փոփոխություններ նախատեսող իրավական ակտի նախագիծ, որում ներառված են նաև 112.8-րդ հոդվածով սահմանված տուգանքների չափերի փոփոխությունները, մասնավորապես՝ քսանապատիկի բառը փոխարինվում է հիսնապատիկից մինչև երկուհարյուրապատիկի բառերով, իսկ «չորսհարյուրապատիկի» բառը՝ «հինգհարյուրապատիկի» բառով։ 











Նախագծի 3-րդ հոդվածի վերաբերյալ հայտնում եմ, որ այն ունի խմբագրման կարիք, հիմք րնդունելով այն հանգամանքը, որ Վարչական իրավախախտումների վերաբերյալ Հայաստանի Հանրապետության օրենսգրքի 158-րդ հոդվածի քառասունութերորդ մասով սահմանված գործերի քննությունը վերապահված Շուկայի վերահսկողության տեսչական մարմնին: 
[bookmark: _Hlk118811973]



«Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ, որ Նախագծով լրացվող 17.3-րդ կետը լրացուցիչ քննարկման կարիք ունի, քանի որ պարզ չէ, թե ի՞նչ ընթացակարգով է դադարեցվելու սպանդանոցային գործունեությունը, ո՞ւմ կողմից և այլն: 
«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չկան:


	 
	


1.Ընդունվել է:
«Առևտրի և ծառայությունների մասին» օրենքում  լրացումներ կատարելու մասին» օրենքի նախագիծը հանվել է ներկայացվող փաթեթից:






2. Չի ընդունվել:
ՀՀ էկոնոմիկայի նախարարության կողմից մշակված փաթեթը տարբերվում է  Ձեր կողմից ներկայացված նախագծից և փոփոխությունները վերաբերում են այլ դրույթների:





     3.Ընդունվել է:





          4.Չի ընդունվել:
ՀՀ էկոնոմիկայի նախարարության կողմից ներկայացված փոփոխությունները վերաբերում են 112-րդ հոդվածին,ինչ վերաբերում է տուգանքի չափի զգալի ավելացմանը, ապա տեղեկացնում եմ, որ շատ դեպքերում սպանադանոցները հրաժարվում են կատարել սանիտարական սպանդ արդյունքում խախտում են հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը, ինչի հետևանքով նպաստում են հիվանդության տարածմանը:  

5.Ընդունվել է:
Նախագծի 3-րդ հոդվածը հանվել է,քանի որ հանվել է նաև «Առևտրի և ծառայությունների մասին» օրենքում  լրացումներ կատարելու մասին» օրենքի նախագիծը
6.Չի ընդունվել: 
Սպանդանոցների գործունեության վերաբերյալ  տեղեկատվությունը առկա է սպանդանոցների կառավարման էլեկտրոնային հարթակում և առկա տեղեկատվության համաձայն, եթե սպանդանոցը 6 ամիս գործունեություն չի իրականացրել, ապա դադարեցվում է գործունեությունը:  Սպանադանոցային գործունեությունը դադարեցվելու է վերհսկողություն իրականացնող լիազոր մարմնի կողմից:




	2.ՀՀ առողջապահության նախարարություն
	9.02.2023թ.

	
	N ԱԱ/04/2881-2023

	Ի պատասխան Ձեր 2023 թվականի փետրվարի 7-ի թիվ 01/1380-2023 գրության՝ «Առևտրի և ծառայությունների մասին» օրենքում լրացումներ կատարելու մասին» օրենքի և հարակից իրավական ակտերի նախագծերի վերաբերյալ, հայտնում եմ, որ վերջիններիս առնչությամբ դիտողություններ և առաջարկություններ չկան:

	 
	

	3. Բարձր տեխնոլոգիական արդյունաբերության նախարարություն
	20.02.2023թ.

	
	01/17․2/1398-2023

	Ի պատասխան Ձեր 2023 թվականի փետրվարի 07-ի թիվ 01/1380-2023 գրության՝ ««Առևտրի և ծառայությունների մասին» օրենքում լրացումներ կատարելու մասին» օրենքի և հարակից իրավական ակտերի նախագծերի վերաբերյալ հայտնում ենք հետևյալը.
1. ««Անասնաբուժության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 5-րդ հոդվածի համաձայն՝ նախատեսվում է նշված օրենքի 13-րդ՝ «ԵԶՐԱՓԱԿԻՉ ԵՎ ԱՆՑՈՒՄԱՅԻՆ ԴՐՈՒՅԹՆԵՐ» գլխի վերնագրում լրացնել նաև «ՊԱՏԱՍԽԱՆԱՏՎՈՒԹՅՈՒՆԸ ՍՈՒՅՆ ՕՐԵՆՔԻ ԽԱԽՏՄԱՆ ՀԱՄԱՐ» բառերը, իսկ 6-րդ հոդվածում առաջարկվում է նշված գլխում լրացնել 41.1-րդ հոդված՝ «ՊԱՏԱՍԽԱՆԱՏՎՈՒԹՅՈՒՆԸ ՍՈՒՅՆ ՕՐԵՆՔԻ ԽԱԽՏՄԱՆ ՀԱՄԱՐ» վերնագրմամբ: Մինչդեռ, «Նորմատիվ իրավական ակտերի մասին» օրենքի 13-րդ հոդվածի 3-րդ մասերի համաձայն՝ եզրափակիչ և անցումային դրույթներում չեն կարող ներառվել պատասխանատվություն սահմանող նորմեր:
	Ավելին, նախագծի 6-րդ հոդվածով առաջարկվող լրացումը նույնպես չի կարող կատարվել նշված օրենքի 13-րդ գլխում, քանի որ գործող օրենքի 41-րդ հոդվածը ներառված է 12-րդ գլխի մեջ:
2. ««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 1-ին մասում ամրագրված՝ հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը խախտելու համար առաջացնող տուգանքի նշանակումը սահմանված նվազագույն աշխատավարձի քսանապատիկի փոխարեն առաջարկվում է սահմանել հազարապատիկի, իսկ պաշտոնատար անձանց նկատմամբ` չորսհարյուրապատիկի փոխարեն տուգանք: Բացի այդ, նույն օրենսգրքի 158-րդ հոդվածում լրացվող 48-րդ մասում նախատեսվում է սպանդային մթերքի վաճառքի կետեր ունեցող առևտրի  օբյեկտների, գյուղատնտեսական արտադրանքի շուկաների և սպանդանոցների սպանդային սրահի  տեսահսկման համակարգերով չապահովելու համար՝ տուգանքի նշանակում ֆիզիկական անձի նկատմամբ սահմանված նվազագույն աշխատավարձի հինգհարյուրապատիկի չափով, իսկ պաշտոնատար անձանց նկատմամբ սահմանված  նվազագույն աշխատավարձի հազարապատիկի չափով:
Վերոգրյալի կապակցությամբ հարկ է նշել, որ Նախագծի հիմնավորման մեջ անդրադարձ չի կատարվում տուգանքի չափերի զգալի ավելացմանը, ինչը հնարավորություն չի տալիս գնահատելու արարքի հանրային վտանգավորության և առաջարկվող տուգանքի չափի համաչափությունը: 






3. ««Տեղական ինքնակառավարման մասին» օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածի համաձայն՝ նույն օրենքի 50-րդ հոդվածի 1-ին մասը լրացվել է հետևյալ բովանդակությամբ 3-րդ կետով.
«3) ապահովում է ստացիոնար և շարժական սպանդանոցային գործունեության կազմակերպումը՝ սպանդի ոչ ենթակա, չախտորոշված հիվանդությամբ հիվանդ, անկած կամ հոգևարքի վիճակում գտնվող կենդանիների, բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար տարածք տրամադրելը:»:
Նկատենք, որ հիշյալ ձևակերպման մեջ առկա է մտքի անհստակություն, ուստի առաջարկում ենք խմբագրել:
4. ««Առևտրի և ծառայությունների մասին» օրենքում լրացումներ կատարելու մասին» Հայաստանի Հանրապետության օրենքի նախագծի, «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» և «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ լրացում կատարելու մասին» ՀՀ կառավարության որոշումների նախագծերի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն առաջարկություններ և դիտողություններ չունի։

	


1.Ընդունվել է:










2.Մասամբ է ընդունվել:
 158-րդ հոդվածում առաջարկվող փոփոխությունը հանվել է, իսկ 112-րդ հոդվածում տուգանքի չափի ավելացումը կապված է այն հանգամանքով, որ   սպանադանոցները երբեմն հրաժարվում են կատարել սանիտարական սպանդ արդյունքում խախտում են հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը, ինչի հետևանքով նպաստում են հիվանդության տարածմանը, ինչը վտանգավոր է մարդկանց և կենդանիների համար:  

3.Ընդունվել է:

	4.ՀՀ ֆինանսների նախարարություն
	22.02.2023թ.
N 01/11-4/3193-2023

	ՀՀ ֆինանսների նախարարությունը ուսումնասիրել է ««Առևտրի և ծառայությունների մասին» օրենքում  լրացումներ կատարելու մասին» օրենքի և հարակից իրավական ակտերի նախագծերը և հայտնում է, որ դիտողություններ և առաջարկություններ չունի։

	

	5. Սննդամթերքի անվտանգության տեսչական մարմին
	23.02.2023թ.
N /06.1/2574-2023


	«         «Առևտրի և ծառայությունների մասին» օրենքում լրացումներ կատարելու մասին օրենքի և Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին Հայաստանի Հանրապետության կառավարության որոշման նախագծերի վերաբերյալ հայտնում ենք, որ սննդի շղթայում ներառված են 352 մսի առևտրի օբյեկտներ, 8000 այլ առևտրի օբյեկտներ, որոնց մի մասը ունեն սպանդային մթերքի վաճառքի կետեր։
     Հայաստանի Հանրապետության սննդամթերքի անվտանգության տեսչական մարմնի կողմից ամենօրյա 24-ժամյա իրական ժամանակի ռեժիմով հասանելիության ապահովման նշված պարտադիր տեսահսկման համակարգերին գործընթացի համար անհրաժեշտ կլինի աշխատանքային լրացուցիչ մեծ ներուժի ներգրավում, ինչը արդյունավետության տեսանկյունից առնվազն խնդրահարույց է։
   
      Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին օրենքի նախագծի վերաբերյալ հայտնում ենք, որ պետական վերահսկողության նպատակը սննդամթերքի անվտանգության և անասնաբուժության բնագավառում հնարավոր խախտումների կանխարգելելն է, ոչ թե պատժելը։
       Ելնելով վերոգրյալից՝ առաջարկում ենք վերանայել նախագծերի ընդունման նպատակահարմարությունը։



















Միաժամանակ հայտնում ենք, որ  «Անասնաբուժության մասին» օրենքում փոփոխություններ և լրացումներ կատարելու մասին օրենքի և Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ լրացում կատարելու մասին Հայաստանի Հանրապետության կառավարության որոշման նախագծերի վերաբերյալ առաջարկություններ չկան:


	1.Մասամբ  է ընդունվել:
«Առևտրի և ծառայությունների մասին» օրենքում  լրացումներ կատարելու մասին» օրենքի նախագիծը հանվել է ներկայացվող փաթեթից:



2.Չի ընդունվել:
««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծում կատարվող փոփոխությունները ամենևին միտված չէ պատժելուն, այլ տուգանքների զգալի ավելացումը հիմնավորված է, քանի որ սպանադանոցները երբեմն չկատարելով սանիտարական սպանդ դրանով նպաստում են Հայաստանի Հանրապետությունում հիվանդությունների տարածմանը, ինչը վտանգավոր է մարդկանց և կենդանիների համար:  

	6. ՀՀ արդարադատության նախարարություն

	«Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին», «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ լրացում կատարելու մասին» Հայաստանի Հանրապետության կառավարության որոշումների նախագծերի, ««Անասնաբուժության մասին» օրենքում փոփոխություններ և լրացումներ կատարելու մասին», ««Տեղական ինքնակառավարման մասին» օրենքում  լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» Հայաստանի Հանրապետության օրենքի նախագծերի վերաբերյալ հայտնում ենք հետևյալը.
	Նախ և առաջ անդրադառնալով նախագծերի փաթեթին կից ներկայացված հիմնավորմանը հարկ ենք համարում նշել, ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Նախագծի հիմնավորումից պարզ է դառնում, որ որևէ պատշաճ վերլուծություն չի իրականացվել, այլ պարզապես նշվել է, որ նախագծերի ընդունման նպատակը Հայաստանի Հանրապետության սննդամթերքի անվտանգության տեսչական մարմնի կողմից ամենօրյա 24-ժամյա իրական ժամանակի ռեժիմով հասանելիություն ունենալն է նշված պարտադիր տեսահսկման համակարգերին, ինչի արդյունքում կբացառվի և ամբողջովին վերահսկելի կլինի ոչ սպանդանոցային ծագման սպանդային մթերքի  սպառման կետերում ի հայտ գալու հավանականությունը: Որպես նպատակ է սահմանվել նաև սպանդանոցների գործունեության կանոնակարգմանը և վերահսկողության ուժեղացմանն ուղղված նոր մեխանիզմների սահմանումը։
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:
Անդրադառնալով նախագծերի հիմնավորմանը հարկ է նշել, որ մանրամասն պարզաբանված չէ տեսահսկման համակարգերի գործունեության կարգը, մասնավորապես պարզ չէ՝ արդյոք տեսահսկման համակարգի առկայությունը բավարար է հասկանալու համար կենդանական ծագման հումքը ոչ սպանդանոցային մորթի արդյունք է, թե ոչ՝ նկատի ունենալով այն հանգամանքը, որ տեսահսկման համակարգը երբեմն կարող է ենթարկվել անսարքությունների և այլն:
Ամփոփելով վերոգրյալը` գտնում ենք, որ նախագծերն ունեն լրացուցիչ հիմնավորման կարիք`  բարձրացված խնդիրների համատեքստում:
«Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հարկ ենք համարում նշել հետևյալը.
1. Նախագծի 1-ին կետի 1-ին ենթակետի համաձայն՝ «սպանդանոցը բացառությամբ շարժական սպանդանոցները պետք է ունենա կենդանի կենդանիներ տեղափոխելու համար անհրաժեշտ տրասպորտային միջոցներ»:
Այս առումով գտնում ենք, որ տրանսպորտային միջոցներ ունենալու պահանջը լրացուցիչ բեռ է, միևնույն ժամանակ պարզ չէ, թե ինչ չափանիշների պետք է բավարարի տվյալ տրանսպորտային միջոցը:
















2. Նախագծի 1-ին կետի 1-ին ենթակետով լրացվող նոր «է» պարբերության նկատմամբ անհրաժեշտ է պահպանել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:
	3. Նախագծի 1-ին կետի 2-րդ ենթակետով լրացվող 17.1-րդ կետի համաձայն՝ «Սպանդանոցները պետք  է ապահովված լինեն անընդմեջ և բարձր որակի  տեսաձայնագրություն իրականացնող տեսահսկման համակարգերով՝ նկարահանելու և տեսաձայնագրությունն առնվազն 10 օր պահպանելու հնարավորությամբ: Տեսահսկման համակարգերի պարտադիր կահավորումը իրականացնել սպանդի սրահը ամբողջությամբ տեսանկարահանելու հնարավորությամբ, որը Հայաստանի Հանրապետության սննդամթերքի անվտանգության տեսչական մարմնին ամենօրյա 24-ժամյա իրական ժամանակի ռեժիմով հասանելիություն կապահովի նշված պարտադիր տեսահսկման համակարգերին։»: 
	Այս առումով պարզ չէ, թե ում կողմից պետք է սպանդանոցները ապահովված լինեն նշված տեսահսկման համակարգերով, ինչպես նաև հասկանալի չէ, թե տվյալ պարագայում որն են այն չափանիշները, որոնց հիման վրա տեսահսկման համակարգը կարող է համարվել բարձր որակի:
	4. Նախագծի 1-ին կետի 2-րդ ենթակետով լրացվող 17.2-րդ կետի համաձայն՝ «Սպանդանոցների գործունեությունը կասեցվում է ներկայացվող պահանջների նկատմամբ անհամապատասխանություններ հայտնաբերելու դեպքում:»: 
	Այս առումով հարկ ենք համարում նշել, որ նկատի ունենալով ՀՀ Սահմանադրության որոշակիության սկզբունքի պահանջները՝ անհրաժեշտ է հստակ նշել այն պահանջները, որոնց անհամապատասխանության դեպքում կարող է կասեցվել սպանդանոցային գործունեությունը: 
	Միևնույն ժամանակ անհրաժեշտ է հստակեցնել, թե ինչ ժամանակահատվածով է կասեցվում գործունեությունը, ում կողմից է կասեցվում, ինչ իրավական ակտի հիման վրա և արդյոք գործունեություն իրականացնողը անհամապատասխանությունները վերացնելուց հետո կարող է կրկին իրականացնել նշված գործունեությունը: Միևնույն ժամանակ անհրաժեշտ է նշել, թե նշված դեպքում կասեցման հիմքերը չվերացնելուց հետո արդյո՞ք կարող է դադարեցվել գործունեությունը:
	

5. Նախագծի 1-ին կետի 2-րդ ենթակետով լրացվող 17.3-րդ կետի համաձայն՝ «Սպանդանոցների գործունեությունը   դադարեցվում է  առավելագույնը 6 ամիս սպանդանոցային գործունեություն չիրականացնելու դեպքում:»:
	Այս առումով հասկանալի չէ «առավելագույնը» եզրույթի կիրառումը, քանի որ վերջինս սույն դրույթին հայեցողական բնույթ է հաղորդում: Միևնույն ժամանակ հարց է առաջանում, թե ինչպես է հայտնաբերվելու այն հանգամանքը, որ սպանդանոցային գործունեությունը չի իրականացվել նշված ժամանակահատվածում և ինչու է վերջինս հանդիսանում սպանդանոցային գործունեության դադարեցման հիմք: 











6. Նախագծի 2-րդ կետի համաձայն՝ «Սույն որոշումն ուժի մեջ է մտնում 2023 թվականի հուլիսի 1-ից:»:
Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ «Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:»:
Նկատի ունենալով վերոգրյալը՝ նախագծերի փաթեթով անհրաժեշտ է վերանայել
ուժի մեջ մտնելու ժամկետները և նախատեսել ավելի ողջամիտ ժամկետ: 
 	«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հարկ ենք համարում նշել հետևյալը.
	Նախագծի 1-ին կետում «2006 թվականի հունիսի 29-ի» բառերը անհրաժեշտ է փոխարինել «2010 թվականի հոկտեմբերի 21-ի» բառերով՝ նկատի ունենալով նշված որոշման ընդունման ժամկետը: 
««Անասնաբուժության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ հարկ ենք համարում նշել հետևյալը.
1. Նախագծի 1-ին հոդվածի համաձայն՝ ««Անասնաբուժության մասին» 2014 թվականի հունիսի 21-ի ՀՕ-137-Ն օրենքի (այսուհետ՝ Օրենք)  6-րդ հոդվածի 1-ին մասի 24-րդ կետում՝ «սպանդանոցներում գյուղատնտեսական կենդանիների սպանդի կազմակերպման կարգը և ներկայացվող պահանջները» բառերից հետո լրացնել «կասեցման և դադարեցման դեպքերը» բառերը:», որի արդյունքում ստացվում է, որ Կառավարությունը սահմանում է սպանդանոցներում գյուղատնտեսական կենդանիների սպանդի կազմակերպման կարգը և ներկայացվող պահանջները, կասեցման և դադարեցման հիմքերը:
	Այս առումով պարզ չէ՝ կասեցման և դադարեցման հիմքերը վերաբերում են սպանդանոցային գործունեությունն իրականացնելուն, թե սպանդի կազմակերպմանը, ուստի՝ անհրաժեշտ է վերաձևակերպել սույն դրույթը: 
	Միևնույն ժամանակ հարկ ենք համարում նշել, որ «կասեցման և դադարեցման դեպքերը» բառերից առաջ անհրաժեշտ է լրացնել նաև «,» կետադրական նշանը:
	2. Նախագծի 2-րդ հոդվածի համաձայն՝ Կենդանիների առողջության և մարդկանց զոոնոզային վարակներից պաշտպանության համալիրում անասնաբուժական վերահսկման ենթակա ապրանքներ ներմուծող և արտահանող, մթերատու կենդանիներ պահող, կենդանական ծագման հումքի և մթերքի, կենդանական ծագման կողմնակի արտադրանքի, կերատեսակների, անասնաբուժական դեղամիջոցների արտադրությամբ, վերամշակմամբ, պահպանմամբ, փոխադրմամբ, առևտրով կամ իրացմամբ զբաղվող ֆիզիկական և իրավաբանական անձինք պարտավոր են` սննդի շղթայի բոլոր փուլերում` մշակել, վերամշակել, բաշխել, պահել, պահպանել, փոխադրել, ներմուծել, մատակարարել և իրացնել բացառապես սպանդանոցում կենդանիների սպանդից գոյացած կենդանական ծագման մթերք և կենդանական ծագման հումք, բացառությամբ սույն օրենքի 40-րդ հոդվածի 2-րդ մասով, ինչպես նաև Կառավարության սահմանած ժամանակացույցով նախատեսված դեպքերի:
	Միևնույն ժամանակ Վարչական իրավախախտումների վերաբերյալ ՀՀ օրենսգրքի 112.8-րդ հոդվածի համաձայն՝ Օրենսդրության պահանջների խախտմամբ ոչ սպանդանոցային պայմաններում կենդանիների մորթից գոյացած մթերք կամ կենդանական ծագման հումք վերամշակելը (մշակելը), իրացնելը, վաճառելը, մատակարարելը կամ ներմուծելը՝ առաջացնում է տուգանքի նշանակում ֆիզիկական անձանց նկատմամբ՝ սահմանված նվազագույն աշխատավարձի քսանապատիկի չափով, պաշտոնատար անձանց նկատմամբ` սահմանված նվազագույն աշխատավարձի հարյուրապատիկի չափով:
	Այս առումով հարկ ենք համարում նշել, որ Նախագծի 2-րդ հոդվածով կատարվող լրացումն անհրաժեշտ է համապատասխանեցնել Վարչական իրավախախտումների վերաբերյալ ՀՀ օրենսգրքի պահանջներին, քանի որ վերջինում խոսք չի գնում բաշխելու, պահելու, պահպանելու, փոխադրելու մասին, ուստի՝ վերջիններիս համար նախատեսված չէ պատասխանատվություն: 
Միևնույն ժամանակ անհրաժեշտ է Նախագծով նախատեսել անցումային դրույթներ, որով կսահմանվեն սույն հոդվածում նշված ենթաօրենսդրական նորմատիվ իրավական ակտերի ընդունման նախատեսվող ժամկետները՝ նկատի ունենալով «Նորմատիվ  իրավական ակտերի մասին» օրենքի 13-րդ հոդվածի 5-րդ մասի պահանջները, ըստ որի՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
	




3. Նախագծի 4-րդ հոդվածի 1-ին կետի համաձայն նախատեսվում է Օրենքի 40-րդ հոդվածի 2-րդ մասի 1-ին, 2-րդ և 5-րդ կետերը ուժը կորցրած ճանաչել: 
Հարկ ենք համարում նշել, որ նախագծերին կից ներկայացված հիմնավորմամբ բացակայում է վերջինիս վերաբերյալ որևէ պարզաբանում, ինչի հետևանքով հնարավոր չէ լիարժեք կերպով պատկերացում կազմել նախատեսվող փոփոխության արդյունավետության վերաբերյալ: 
4. Նախագծի 4-րդ հոդվածի 2-րդ կետի համաձայն նախատեսվում է Օրենքի 40-րդ հոդվածի 2-րդ մասի 6-րդ կետում «միջոցառումների բառից հետո լրացնել «ունի անասնաբույժի կողմից տրված նախասպանդային զննման տեղեկանք»։
Հարկ ենք համարում նշել, որ «ունի անասնաբույժի կողմից տրված նախասպանդային զննման տեղեկանք» բառերից առաջ անհրաժեշտ է լրացնել նաև «և» բառը:

««Տեղական ինքնակառավարման մասին» օրենքում  լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.
Նախագծի 1-ին հոդվածի համաձայն՝ «Համայնքի ղեկավարը անասնաբուժության բնագավառում իրականացնում է հետևյալ սեփական լիազորությունը՝ ապահովում է սպանդի ոչ ենթակա, չախտորոշված հիվանդությամբ հիվանդ, անկած կամ հոգեվարքի վիճակում գտնվող կենդանիների,  բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար տարածք տրամադրելը։»:
Այս առումով նախ և առաջ հարկ ենք համարում նշել, որ Նախագիծը չի համաձայնեցվել Տարածքային կառավարման և ենթակառուցվածքների նախարարության հետ: 
Միևնույն ժամանակ հասկանալի չէ, թե որն է համարվում չախտորոշված հիվանդությամբ հիվանդ կենդանի, և՝ ինչի հիման վրա համայնքի ղեկավարը պետք է հասկանա կենդանու կարգավիճակը, մասնավորապես՝ վերջինս գտնվում է հոգեվարքի մեջ, թե չախտորոշված հիվանդությամբ հիվանդ է և այլն: 
Նկատի ունենալով վերոգրյալը՝ անրաժեշտ է վերանայել սույն Նախագիծը:





«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.
1.Նախագծի հիմնավորումից պարզ չէ , թե ինչով է պայմանավորված տուգանքների բարձր չափը, ուստի Նախագծի հիմնավորումը անհրաժեշտ է վերանայել նաև այս համատեքստում, քանի որ ներկայացվածից հնարավոր չէ լիարժեք կերպով պատկերացում կազմել կատարվող փոփոխության արդյունավետության մասին: 













2. Նախագծով կատարվող փոփոխության արդյունքում անհրաժեշտ է Վարչական իրավախախտումների վերաբերյալ Հայաստանի Հանրապետության օրենսգրքի 112-րդ հոդվածում «Հակաանասնահամաճարակային և անասնաբուժասանիտարական կանոնները» բառերից առաջ լրացնել «1.» թիվը: 
3. Միևնույն ժամանակ հարկ ենք համարում նշել, որ նախագծերի փաթեթում առկա են մի շարք ուղղագրական սխալներ, որոնք շտկման կարիք ունեն, ինչպես նաև անհրաժեշտ է վերանայել «հոգեվարք» բառի ուղղագրությունը:

	







 1.Մասամբ է ընդունվել:
Նախագծի հիմնավորումը խմբագրվել է: Ինչ վերաբերում է տեսահսկման համակարգերին այո այն բավարար է, ինչի արդյունքում N 5 ձևի անասնաբուժական վկայականի ներբեռնումը հնարավոր է միայն այն դեպքում, եթե տեսահսկման համակարգը սպանդային սրահում նկարահանել է կենդանու սպանդը, որը վերահսկվելու էվերահսկողություն իրականացնող լիազոր մարմնի կողմից, իսկ անսարքություններ
դեպքում  առաջացած խնդիրները  անհրաժեշտ է անհապաղ կարգավորել, որից հետո հնարավոր կլինի ներբեռնել N 5 ձևը:













1.Չի ընդունվել:
Կենդանին կենդանիներ տեղափոխելու տրանսպորտային միջոցները պետք է համապատասխանեն զոոհիգիենիկ նորմերին և անասնաբուժասանիտարական պահանջներին և տրասպորտային միջոց ունենալը սպանդանոցին ներկայացվող պարտադիր պահանջներից մեկն է և դա չի կարող համարվել լրացուցիչ բեռ, հակառակ դեպքում գյուղացին ինչպես պետք է տեղափոխի իր կենդանին սպանդանոց: 




2.Ընդունվել է:








3. Համապատասխան մասնագետներ, ովքեր կարող են իրականացնել տեսահսկման համակարգերի տեղադրումը, իսկ չափանիշները արտացոլված են տեխնիկական բնութագրում:

4.Չի ընդունվել:
Որոշման 17-րդ կետում հստակ նշված են պահանջները, որի անհամապատասխանությունների դեպքում վերահսկողություն իրականացնող լիազոր մարմնի որոշմամբ կասեցվում է այնքան ժամանակով մինչև խախտումը վերացնելը:




5.Մասամբ է ընդունվել:
«առավելագույն» եզրույթը հանվել է նախագծից , ինչ վերաբերում է , թե ինչպես է հայտանբերվում սպանդանոցը իրականացրել է գործունեություն, թե ոչ, ապա գործունեության վերաբերյալ տեղեկատվությունը առկա է սպանդանոցների կառավարման էլեկտրոնային հարթակում:

6. Ընդունվել է:












7. Ընդունվել է:



8. Ընդունվել է:










9.Ընդունվել է:

Տվյալ կետի կարգավորումները հանվել են, քանի որ այն արդեն մշակվել է տեսչական մարմինների աշխատանքների համակարգման գրասենյակի կողմից և հավանության է արժանացել ՀՀ կառավարության կողմից։ 










11. Ընդունվել է։



12.Ընդունվել է:














13. Տվյալ կետի կարգավորումները հանվել են, քանի որ այն արդեն մշակվել է տեսչական մարմինների աշխատանքների համակարգման գրասենյակի կողմից և հավանության է արժանացել ՀՀ կառավարության կողմից։ 


14.Մասամբ է ընդունվել:
Չախտորոշված հիվանդությամբ հիվանդ կենդանի համարվում են այն դեպքերը երբ, կենդանին վարակված է անհայտ հարուցիչով, ինչի հետևանքով վերջնական ախտորոշումը բացակայում է: Ոչ թե համայնքի ղեկավարն է հասկանում կենդանու կարգավիճակը, այլ տվյալ ոլորտում վերահսկողություն իրականացնող մարմնի համապատասխան մասնագետը: Համայնքի ղեկավարը ապահովելու է տարածք տրամադրելը:
15.Չի ընդունվել:
տուգանքի չափի զգալի ավելացման վերաբերյալ, տեղեկացնում եմ, որ շատ դեպքերում սպանադանոցները հրաժարվում են կատարել սանիտարական սպանդ արդյունքում խախտում են հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը, ինչի հետևանքով նպաստում են հիվանդության տարածմանը:




16.Ընդունվել է:


17.Նախագծերի փաթեթում առկա չեն ուղղագրական սխալներ, ինչ վերաբերում է «հոգեվարք» բառին, ապա տեղի է ունեցել տեխնիկական վրիպակ:  

	7.ՀՀ տարածքային կառավարման և ենթակառուցվածքների նախարարություն

	3.04.2023թ.
N ԳՍ/15.2/9533-2023

	Հայտնում ենք, որ ««Անասնաբուժության մասին» օրենքում փոփոխություններ և լրացումներ կատարելու մասին» օրենքի և հարակից իրավական ակտերի նախագծերը քննարկվել են ՀՀ մարզպետների աշխատակազմերի հետ, որոնց վերաբերյալ դիտողություններ և առաջարկություններ չկան։

	

	ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
Եզրակացություն
	

	
«Անասնաբուժության մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առաջարկում եմ հետևյալը.
Նախագծի 1-ին հոդվածը շարադրել հետևյալ խմբագրությամբ.
«Հոդված 1.   «Անասնաբուժության մասին» 2014 թվականի հունիսի 21-ի ՀՕ-137-Ն օրենքի (այսուհետ՝ Օրենք)  6-րդ հոդվածի 1-ին մասը լրացնել հետևյալ բովանդակությամբ 33-րդ կետով.
«33) սպանդանոցների գործունեության կասեցման և դադարեցման դեպքերը և կարգը:»:





















«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ հայտնում եմ հետևյալը.
Նախագծի 1-ին և 2-րդ հոդվածներով առաջարկվող իրավակարգավորումները՝ կապված տուգանքի չափի զգալի ավելացման հետ, խնդրահարույց են և չհիմնավորված՝  արարքի հանրային վտանգավորության և առաջարկվող տուգանքի չափի համաչափության տեսանկյունից: 
 Վերոնշյալի պարագայում հարկ եմ համարում նշել, որ Հայաստանի Հանրապետության կառավարության 2023 թվականի ապրիլի 13-ի թիվ 507-Ա որոշմամբ հավանություն է տրվել «Անասնաբուժության մասին» օրենքում փոփոխություններ կատարելու մասին» և «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքների նախագծերի (այսուհետ՝ Օրենք) փաթեթին, համաձայն որի սահմանվում են իրավական կարգավորումներ՝ ոչ սպանդանոցային ծագման կենդանական ծագման հումքի և մթերքի հայտնաբերման արդյունքում դրանք առգրավելու և ոչնչացնելու վերաբերյալ: Հետևաբար, նոր իրավակարգավորումների համաձայն՝ ոչ սպանդանոցային ծագման մթերք հայտնաբերելու դեպքում այն իրացնողը, վերամշակողը, պահպանողը, փոխադրողը ոչ միայն ենթարկվելու են վարչական պատասխանատվության, այլ նաև իրենց մոտից առգրավվելու է հայտնաբերված ոչ սպանդանոցային ծագման մթերքը և իրենց միջոցների հաշվին ոչնչացվելու: 
 

















     
Ինչ վերաբերվում է հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը խախտելու համար Նախագծով սահմանվող տուգանքների չափերին, ապա հայտնում եմ, որ վերոնշյալ նորմերի և կանոնների ցանկը ընդարձակ է, հետևաբար կարող է խախտվել ինչպես մեկ նորմ կամ կանոն, այդպես էլ դրանց համակցություն, որի արդյունքում նույնպես խնդրահարույց են դառնում Նախագծով սահմանվող տուգանքի չափերը:
Բացի այդ, կարծում եմ, որ տուգանքի առաջարկվող չափերը կարող են նպաստել ոչ թե անասնաբուժության բնագավառում հնարավոր խախտումների կանխարգելմանը, որն ինքնին հանդիսանում է պատժամիջոցի նշանակման հիմնական նպատակներից մեկը, այլ ունենան հակառակ դրսևորում, այն է՝ կոռուպցիայի առաջացման վտանգ:
Միաժամանակ տեղեկացնում եմ, որ Գրասենյակի կողմից արդեն իսկ մշակվել և շրջանառվել է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը, որով արդեն իսկ վերանայվել են Օրենսգրքի 112-112.8 հոդվածներով սահմանված տուգանքների չափերը:
 «Տեղական ինքնակառավարման մասին» օրենքում լրացում կատարելու մասին» օրենքի նախագծի վերաբերյալ առաջարկություններ չկան:


	1․ Չի ընդունվել։
Օրենքի 6-րդ հոդվածի 1-ին մասը նոր բովանդակությամբ լրացնելու անհրաժեշտությունը բացակայում է, քանի որ ՀՀ կառավարության 2006 թվականի հունիսի 29-ի N 993-Ն որոշման լիազորող նորմ է հանդիսանում «Անասնաբուժության մասին» օրենքի 6-րդ հոդվածի 1-ին մասի 24-րդ կետը։ Միաժամանակ օրենքի ընդունումից հետո սպանդանոցների գործունեության կասեցման և դադարեցման դեպքերը սահմանվելու են վերը նշված որոշման մեջ, հետևաբար անհրաժեշտ է օրենքում սահմանված դրույթում կատարել լրացում։ 




       Ընդունվել է մասամբ։
2023 թվականի ապրիլի 13-ի թիվ 507-Ա որոշմամբ հավանության արժանացած օրենքների փաթեթում այո սահմանվել է առգրավման մասին դրույթ, բայց Էկոնոմիկայի նախարարության կողմից ներկայացված  «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը վերաբերում է տուգանքների չափի ավելացմանը, այսինքն եթե տնտեսավարողը վաճառում է ոչ սպանադանոցային ծագման սպանդային մթերք, իսկ Ձեր կողմից ներկայացված օրենքի փաթեթը ընդունվելուց հետո փոփոխություններ կկատարվեն նաև 2015 թվականի սեպտեմբերի 10-ի N 1060-Ն որոշման մեջ՝ վերջինս համապատասխանեցնելով «Սննդամթերքի անվտանգության պետական վերահսկողության  մասին» օրենքի նոր իրավակարգավորումներին։  

Տուգանքի չափի ավելացումը չի կարող լինել խնդրահարույց ֆիզիկական անձը կամ պաշտոնատար անձը խախտելով ինչպես մեկ նորմ կամ կանոն, կամ բոլորը միասին արդյունքը մեկն է այսինքն խախտում է  հակաանասնահամաճարակային և անասնաբուժասանիտարական կանոնները, անասնաբուժասանիտարական և զոոհիգիենիկ նորմերը, իսկ խախտելու դեպքում նպաստում  հիվանդությունների տարածմանը՝ դրանով նպաստելով անասնահամաճարակային կայուն իրավիճակի և ապահովության պահպանման խաթարմանը, ինչը սպառնալիք է մարդկանց,  կենդանիների և շրջակա միջավայրի համար։ Իսկ ներկայումս գործող տուգաննքերի չափը համարժեք չէ կատարված արարքի հետ համեմատած։ Միաժամանկ հարկ է նշել, որ Էկոնոմիկայի նախարությունը հանդիսանում է անասնաբուժության, բուսասանիտարիայի և սննդամթերքի անվտանգության ոլորտների քաղաքականություն մշակող մարմին և ներկայացված նախագծերը մասնավորապես «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը մշակվել  և շրջանառվել է ավելի վաղ։ 

	ՀՀ վարչապետի աշխատակազմ
իրավաբանական վարչություն
եզրակացություն
	

	««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծով մի շարք իրավախախտումների համար նախատեսվում են բացարձակ որոշակի սանկցիաներ:
     Սահմանադրության 78-րդ հոդվածի համաձայն՝ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: Սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը:
        Այս առումով Սահմանադրական դատարանը 2010 թ. նոյեմբերի 16-ի ՍԴՈ–924 որոշմամբ նշել է հետևյալը. հանրային իշխանության իրականացումը նախևառաջ սահմանափակվում է իրավական պետության գաղափարից բխող` հասարակական հարաբերությունների կարգավորման համաչափության ընդհանուր սկզբունքով։ Այս սկզբունքը հանդիսանում է նաև իրավաբանական պատասխանատվության, այդ թվում` վարչական պատասխանատվության հիմքում ընկած կարևորագույն սկզբունքներից մեկը։ Համաչափության սկզբունքն առաջին հերթին պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև։
       Այնուհետև նշում է հետևյալը. իրավաբանական պատասխանատվության հիմքում ընկած համաչափության սահմանադրական սկզբունքը պահանջում է նաև, որ սահմանված պատասխանատվության չափը լինի տարբերակված` ելնելով կատարված արարքի ծանրությունից, հանրային վտանգավորության աստիճանից, պատճառված վնասից, մեղքի աստիճանից և այլ էական հանգամանքներից։ Ըստ այդմ, օրենսդրից պահանջվում է սահմանել պատասխանատվության այնպիսի իրավակարգավորում, որը պատասխանատվության ենթարկող իրավասու մարմնին հնարավորություն ընձեռի որոշելու նշանակվող պատասխանատվության կոնկրետ չափը` ելնելով զանցանքի բնույթից և լրջությունից։
     Վարչական իրավախախտման համար բացարձակ որոշակի սանկցիայի նախատեսումը հակասում է պատասխանատվության անհատականացման սկզբունքին և անհնար է դարձնում պատասխանատվության տեսակը և չափը որոշելիս արարքի պատասխանատվությունը մեղմացնող և ծանրացնող հանգամանքները հաշվի առնելը։
     Հաշվի առնելով, որ նախագծով նախատեսված վերոնշյալ իրավախախտումները բնույթով, լրջությամբ, վտանգավորության աստիճանով և այլ հատկանիշներով կարող են տարբեր լինել, գտնում ենք, որ նշված իրավախախտումների համար բացարձակ որոշակի սանկցիա նախատեսելը խնդրահարույց է՝ համաչափության, պատասխանատվության անհատականացման սկզբունքների և Սահմանադրական դատարանի վերը նշված դիրքորոշումների համատեքստում։
     2. ««Տեղական ինքնակառավարման մասին» օրենքում լրացում կատարելու մասին» ՀՀ օրենքի 1-ին հոդվածի համաձայն՝ համայնքի ղեկավարը ապահովում է (…) կենդանիների,  բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար տարածք տրամադրելը, սակայն նախագծից որոշակիացված չէ, թե նշված տարածքը ինչ իրավունքով է տրամադրվելու։
     Հաշվի առնելով վերոնշյալը՝ գտնում ենք, որ նախագծի նշված դրույթը վերանայման կարիք ունի։


	Ընդունվել է։
Նախագծով նախատեսված տուգանքների չափերը վերանայվել է։





















Ընդունվել է։
Տրվում է պարզաբանում։
«Տեղական ինքնակառավարման մասին» օրենքի 50-րդ հոդվածի համաձայն՝ համայնքի ղեկավարը ելնելով համայնքում անասնաբուժական պահանջների կիրառմանն ուղղված` անասնահամաճարակային կայուն իրավիճակի և ապահովության պահպանումից,   համայնքի տարածքից տրամադրում է հող բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար, դրանով կանխելով բնակչության կյանքին և առողջությանը սպառնացող վտանգները, ինչպես նաև նպաստելով  շրջակա միջավայրի պաշտպանությանը։
Համայնքի տարածքից տրամադրված հողը հանդիսանում է համայնքի սեփականություն։   

	Վարչապետի աշխատակազմ
տարածքային զարգացման և շրջակա միջավայրի հարցերի վարչություն

	

	Նախագծերի փաթեթում ներառված՝ «Տեղական ինքնակառավարման մասին» օրենքում լրացում կատարելու մասին» օրենքնի նախագծով նախատեսվում է անասնաբուժության և բուսասանիտարիայի բնագավառներում համայնքի ղեկավարին վերապահված սեփական լիազորություններում ավելացնել նոր լիազորություն, համաձայն որի՝ համայնքի ղեկավարը «ապահովում է համայնքի տարածքում գտնվող հողի օգտագործման տրամադրումը՝ սպանդի ոչ ենթակա, չախտորոշված հիվանդությամբ հիվանդ, անկած կամ հոգեվարքի վիճակում գտնվող կենդանիների,  բնակչության կողմից սպառման համար չնախատեսված սպանդից գոյացած կենդանական ծագման արտադրանքի ոչնչացման համար»: Սկզբունքորեն դեմ չլինելով առաջարկվող կարգավորման գործընթացին, այնուամենայնիվ, հարկ ենք համարում նշել, որ Սահմանադրության 186-րդ հոդվածի 1-ին մասով սահմանվել է, որ «Համայնքի պարտադիր խնդիրների լուծման նպատակով օրենքով սահմանվում են հարկային և ոչ հարկային այնպիսի աղբյուրներ, որոնք անհրաժեշտ են այդ խնդիրների իրականացումն ապահովելու համար»։ Մինչդեռ, նախագծերի փաթեթով անդրադարձ չի կատարվել առաջարկվող նոր լիազորության ապահովման համար համայնքին համապատասխան միջոցներ նախատեսելու հարցին: 
Ելնելով վերոգրյալից, առաջարկում ենք քննարկել նշված լիազորության գործնականում իրականացումը ապահովելու համար համայնքին համապատասխան միջոցներ հատկացնելու հնարավորության հարցը:


	Ընդունվել է։

	ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ
	

	       «Անասնաբուժության մասին» օրենքում փոփոխություններ և լրացումներ կատարելու մասին» և «Տեղական ինքնակառավարման մասին» օրենքում լրացում կատարելու մասին» օրենքների նախագծերի վերաբերյալ առաջարկություններ չկան:
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ  հայտնում եմ, որ քննարկման կարիք ունի վերոգրյալ նախագծի ընդունման նպատակահարմարության հարցը, հիմք ընդունելով այն հանգամանքը, որ արդեն իսկ Ազգային ժողովում է գտնվում  Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին օրենքի նախագիծը, որը բացի այլ իրավակարգավորումներից պարունակում է նաև օրենսգրքի 112-րդ հոդվածով նշանակվող տուգանքի չափերի հետ կապված կարգավորումներ, այն է՝ օրենսգրքի 112-րդ 1-ին մասում քսանապատիկի բառը փոխարինվում է հիսնապատիկից մինչև երկուհարյուրապատիկի բառերով, իսկ «չորսհարյուրապատիկի» բառը՝ «հինգհարյուրապատիկի» բառով։ Նույն նախագծով առաջարկվում է նաև օրենսգրքի 112.8-րդ հոդվածում քսանապատիկի բառը փոխարինել հարյուրապատիկի բառով, իսկ հարյուրապատիկի բառը փոխարինել երեքհարյուրապատիկի բառով։





















Միաժամանակ հայտնում եմ, որ Տեսչական մարմինների աշխատանքների համակարգման գրասենյակի կողմից 2023 թվականի հունիսի 13-ին վերոգրյալ նախագծերի վերաբերյալ ներկայացված առաջարկությունները արտացոլված չեն ամփոփաթերթում:

	


Չի ընդունվել։

«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագիծը 2023 թվականի սպետեմբերի 5-ին քննարկվել է Ազգային ժողովի տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովում, ինչի արդյունքնում տրվել է դրական դիրքորոշում։
Միաժամանակ ՀՀ էկոնոմիկայի նախարարության կողմից նշված նախագծերը մշակվել և շրջանվել են ավելի վաղ։

Չի ընդունվել։
Տեսչական մարմինների աշխատանքների համակարգման գրասենյակի կողմից ներկայացված բոլոր առաջարկությունները արտացոլված են ամփոփաթերթում։

	Տեսչական մարմինների աշխատանքների համակարգման գրասենյակ
Եզրակացություն

	

	Քննարկելով  «Անասնաբուժության մասին» օրենքում լրացում կատարելու մասին», «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» և «Տեղական ինքնակառավարման մասին» օրենքում լրացում կատարելու մասին» օրենքների նախագծերը՝ հայտնում եմ հետևյալը․
1․ «Անասնաբուժության մասին» օրենքում լրացում կատարելու մասին» օրենքի նախագծի 1-ին  հոդվածով առաջարկվել է Օրենքի 6-րդ հոդվածի 1-ին մասի 24-րդ կետում լրացնել «,սպանդանոցների գործունեության կասեցման և դադարեցման դեպքերը» բառերը, որի արդյունքում նախատեսվում է կառավարությանը վերապահել լիազորություն՝ սահմանելու  սպանդանոցների գործունեության կասեցման և դադարեցման դեպքերը։ 
ՀՀ Սահմանադրության 59-րդ հոդվածի 1-ին մասի համաձայն՝ յուրաքանչյուր ոք ունի տնտեսական, ներառյալ ձեռնարկատիրական գործունեությամբ զբաղվելու իրավունք: Այս իրավունքի իրականացման պայմանները և կարգը սահմանվում են օրենքով։
Նկատի ունենալով, որ սպանդանոցային գործունեությունը՝ տնտեսական գործունեություն է, որպիսի իրավունքի իրականացման պայմանները և կարգը սահմանվում են օրենքով, գտնում եմ, որ առաջարկվող լրացումը հակասում է սահմանադրական հիշյալ նորմի պահանջին, ինչից ելնելով առաջարկում եմ համապատասխան կարգավորումները նախատեսել օրենքով, միևնույն ժամանակ անդրադառնալով այն հասրցին, թե որ մարմնի կողմից են իրականացվելու նշված գործառույթները։

2․«Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծով առաջարկվում է փոփոխություններ և լրացումներ կատարել Օրենսգրքի 112-րդ և 112․8 հոդվածներում, մինչդեռ  Գրասենյակի կողմից մշակվել, շրջանառվել և ՀՀ Ազգային ժողովի 
կողմից 2023թ․ սեպտեմբերի 11-ից գումարված հերթական նիստերի ընթացքում առաջին ընթերցմամբ ընդունվել է «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» (կ-618-20.06.2023-պի-011/1)  Հայաստանի  Հանրապետության  օրենքի նախագիծը, որով փոփոխություն է նախատեսվել նաև նշված հոդվածներում, ինչից ելնելով առաջարկում եմ վերանայել՝ Նախագծի հետագա շրջանառության անհրաժեշտությունը։ 











3․ «Տեղական ինքնակառավարման մասին» օրենքում լրացում կատարելու մասին» օրենքի նախագծով առաջարկվում է Օրենքի 50-րդ հոդվածի 2-րդ մասը լրացնել 7-րդ կետով, որի արդյունքում համայնքի ղեկավարը անասնաբուժության և բուսասանիտարիայի բնագավառներում իրականացնելու է նաև պետության պատվիրակած հետևյալ լիազորությունը. «7) անասնահամաճարակային իրավիճակից ելնելով՝ ապահովում է համայնքի տարածքում գտնվող հողի օգտագործման տրամադրումը՝ սպանդի ոչ ենթակա, չախտորոշված հիվանդությամբ հիվանդ, անկած կամ հոգեվարքի վիճակում գտնվող կենդանիների, սպառման համար չնախատեսված և ոչնչացման ենթակա կենդանական ծագման կողմնակի արտադրանքի համար։»:
Քաղաքացիական օրենսգրքի 163-րդ հոդվածի համաձայն՝ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: (․․․)։
2. Սեփականատերն իրավունք ունի իրեն պատկանող գույքի նկատմամբ, իր հայեցողությամբ, կատարել օրենքին չհակասող և այլ անձանց իրավունքներն ու օրենքով պահպանվող շահերը չխախտող ցանկացած գործողություն, այդ թվում` իր գույքը որպես սեփականություն օտարել այլ անձանց, նրանց փոխանցել այդ գույքի օգտագործման, տիրապետման և տնօրինման իրավունքները, գույքը գրավ դնել կամ տնօրինել այլ եղանակով:
Հաշվի առնելով այն հանգամանքը, որ նշված իրավանորմով սեփականատիրոջը վերապահվել է հայեցողական լիազորություն՝ իրեն սեփականության իրավունքով պատկանող գույքն օգտագործման  իրավունքով այլ անձանց փոխանցելու համար, ուստի գտնում եմ, որ 7-րդ կետով առաջարկվող կարգավորումը հակասում է ՀՀ քաղաքացիական օրենսգրքի հիշատակված իրավադրույթին։  
	Ընդունվել է։

















Մասամբ է ընդունվել։
«Անասնաբուժության մասին»  օրենքում կատարված փոփոխությունները ընդունելու հանգամանքով, մասնավորապես Օրենքի  22-րդ հոդվածի 1-ին մասի 6-րդ կետում կատարվել է լրացում այն է՝ սահմանվել են «բաշխել, պահել, պահպանել, փոխադրել» բառերը, այս համատեքստում անհրաժեշտ է նաև լրացում կատարել «Վարչական իրավախախտումների վերաբերյալ» Հայաստանի Հանրապետության օրենսգրքի 112․8-րդ հոդվածում, մյուս իրավակարգավորումները հանվել են։ 

Պարզաբանում 
Նախագիծը աշխատանքային կարգով ևս մեկ անգամ քննարկվել է Տարածքային կառավարման և ենթակառուցվածքների  նախարարության հետ և լրամշակվել է։ Տարածքային կառավարման և ենթակառուցվածքների նախարարությունը լրամշակված տարբերակի վերաբերյալ առարկություններ չունի։

 








	«Տեղական ինքնակառավարման մասին» օրենքում լրացում կատարելու մասին» օրենքի նախագիծը աշխատանքային կարգով քննարկվել է Տարածքային կառավարման և ենթակառուցվածքների նախարարություն հետ և որոշվել է նախագիծը ներկայումս հանել փաթեթից, քանի որ Տարածքային կառավարման և ենթակառուցվածքների նախարարությունը  մշակելու և նոր խմբագրությամբ է շարադրելու  «Տեղական ինքնակառավարման մասին» օրենքը, հետևաբար ՀՀ էկոնմիկայի նախարարության կողմից ներկայացված դրույթը կսահմանվի վերը նշվածի համատեքստում։

	




	
